
1.1. A COMPAÑÍA.  

Caramuxo Teatro é unha compañía de teatro infantil e 

familar nada na Coruña no ano 2003 dirixida por Juan Rodríguez 

e Laura Sarasola. Traballa ademais, nunha liña específica na 

creación de espectáculos para bebés. 

Caramuxo crea espectáculos poéticos e visuais axeitados 

para gozar en familia, tendo unha especial responsabilidade có 

público mais novo. Dende os inicios mestura diferentes técnicas, 

teatro de actor, monicreques, danza..  

A liña de traballo parte duns textos elaborados a partir da 

experiencia no eido educativo, tratando de ser un referente de 

producións de calidade, creando espectáculos nos que se 

consideren aspectos didácticos a nivel cultural ademais do 

artístico, que consigan a fidelización do público. 

1.2. O ESPECTÁCULO.  

Caramuxo Teatro  presenta unha nova versión do clásico 

popular .Un espectáculo contado en primeira persoa a través do 

teatro de actor e de monicreques.  

Xan vive agora nun pequeno apartamento dun dos edificios 

mais altos de Nova York. Coidando as plantas da súa terraza, 

descobre algo sorprendente, que lle lembra unha asombrosa 

infancia chea de aventuras. 

Unha proposta de lecer para nenos a partir de 3 anos cunha 

coidada estética na que o humor, a emoción, e a poesía 

mestúranse para dar unha visión contemporánea do coñecido 

conto infantil. 

Un dos obxectivos fundamentais para Caramuxo 

Teatro en tódolos seus proxectos é a creación dun 

espectáculo adaptado ó público ó que vai dirixido, que 

sirva á súa vez para crear unha experiencia artística e 

didáctica global e emocionante a través das artes que 

poida ser compartida por toda a comunidade educativa. 

O resultado debe ser un traballo poético, emotivo e visual 

para gozar grandes e pequenos.  

 

2.1. OBXECTIVOS DIDÁCTICOS XERAIS.  

- Escoitar e comprender textos adaptados á idade á que 

vai indicado o espectáculo.  

- Aprender a observar, emocionarse e desfrutar dun 

espectáculo teatral. 

- Comprender un fío argumental simple.  

- Estimular a capacidade creativa dos nenos e nenas.  

- Buscar a implicación das familias dentro da aprendizaxe 

global dos nenos/as.  

- Estimular a capacidade de atención a través do 

desenvolvemento dos sentidos.  

- Crear a necesidade de que o arte, en xeral, forme parte 

das vidas dos nenos/as.  

- Coñecer o protocolo para asistir a un espectáculo. 

- Fomentar o desenvolvemento de aptitudes de respecto 

e empatía cara os demáis.  

 

2.2. OBXECTIVOS DIDÁCTICOS CONCRETOS.  

- Coñecer as diferencias entre a vida no campo e na 

cidade.  

- Identificar as partes dunha flor: raíz, talo, pétalos e follas.  

- Coñecer varios alimentos da horta.  

- Ser capaz de facer unha descrición máis ou menos 

detallada fronte ós compañeiros/as.   

- Ampliar o noso vocabulario sobre natureza.   

- Realizar unha composición plástica, tanto de maneira 

colectiva como individual.  

- Aprender cancións relacionadas coa temática do campo 

e a alimentación.  

- Reproducir os sons e xestos dos animais da granxa.  

- Participar na creación dunha horta de clase.  

- Diferenciar conceptos temporais básicos. 

- Aprender a facer receitas saudables.  

- Potenciar ó traballo en grupo e a curiosidade vital.  

- Fomentar actitudes de respecto e coidado da natureza.  

- Valorar a presencia dos avós e avoas na nosa vida.  

- A vida no campo e a vida na cidade.  

- As flores e as súas partes.  

- Os alimentos da horta.  

- As formas e as cores.  

- Os animais da granxa.  

- Os nosos maiores.  

- As secuencias temporais. 

- Xogos tradicionais.  

- A alimentación no campo.  

- Receitas sinxelas con produtos do campo.  

- Creación dunha horta na clase.  

- Instrumentos musicais con materiais reciclados.  

4.1. ANTES DO ESPECTÁCULO. 

  

1. A vida no campo e a vida na cidade. (Anexo 1) 

 Ensinámoslle ós nenos dúas imaxes: unha da vida no 

campo e outra na cidade. Preguntámoslle que observan 

en cada unha delas, cal lles gusta máis e o por que.  

2. Dámoslle cor ás paisaxes.  

Imprimimos cada debuxo en A3 e, aqueles que 

elixiron a vida na cidade, colorean o debuxo da cidade e, 

os do campo, colorean dita imaxe. 

3. As cores do campo e as cores da cidade.  

 Colgamos os dous murais na parede da clase e nos 

fixamos nas cores que usamos para pintar o campo e a 

cidade. Que cor predomina en cada unha delas? Cal dos 

debuxos ten cores máis rechamante?  

4. As flores e as súas partes. (Anexo 2) 

 O ideal sería levar unha ou varias flores a clase e 

mostrarllas ós nenos/as, senón tamén podemos usar 

imaxes impresas ou mesmo poñelas na pantalla. Despois 

de ver as súas cores e formas, lles explicamos as súas 

partes: pétalos, talo, follas e raíz.  

5. Alimentos da horta.  

 Pedimos ás familias que envíen a cada neno/a un 

alimento que proceda da horta e facemos unha asemblea 

falando dos distintos alimentos que podemos atopar, as 

cores e a forma de cada un deles.  

6. Adiviña o animal.  

 Cada neno/a ten que pensar nun animal da granxaɯ 

pero só pensar! Chamamos un a un ós que xa o teñen 

pensado e sae a imitar a dito animal diante dos 

compañeiros/as. O que o adiviñe primeiro, sae a facer 

outro animal e así ata completar toda a clase.  

4.2. DURANTE O ESPECTÁCULO. 

  

Xusto antes de saír para ver o espectáculo convén 

lembrarlle ós nenos as normas de comportamento que 

debemos seguir para ver a obra.  

 

4.3. DESPOIS DO ESPECTÁCULO. 

 

Actividades de expresión oral 

1. Lembramos ós personaxes.  

Facemos un repaso do argumento entre todos/as e 

preguntamos cales eran os personaxes desta historia: 

Xan maior, xan neno, avoa, a vaca Flora, a galiña Petunia, 

o vello Xan e o xigante.  

2. Coma a miña avoa non hai ningunha. (Anexo 3) 

Ensinámoslle a foto da avoa de Xan ós nenos/as e 

preguntámoslle se ten algún parecido coas súas avoas. 

Así, un a un nos contarán cales son os parecidos e as 

diferenzas entre as súas avoas e a de Xan.  

3. Final alternativo.  

Que é o que se atopa 

Xan subindo pola planta 

das fabas máxicas? Que 

che gustaría que atopase 

a ti? Facemos unha posta 

en común e temos que 

elixir un dos finais entre 

todos/as.   

 

 

4. Adiviña o alimento. (Anexo 4) 

Sentados en asemblea, sae o encargado/a de ese día 

e se lle da una foto dun alimento do campo. Ten que 

describilo ata que un dos seus compañeiros/as o adiviñe. 

Podemos axudar facendo preguntas sobre a cor, a forma, 

etc. 

5. Atopa ó intruso. (Anexo 5) 

Ensinámoslle un grupo de 4 alimentos dos que 3 son 

produtos da horta e un non. Teñen que adiviñar cal deles 

é o intruso.  

 

Actividades de plástica 

1. Creamos un mural de flores. (Anexo 6) 

Coloreamos as partes da flor, a picamos cun punzón e 

as incluímos nun mural de papel continuo para facer o 

noso propio xardín da clase.  

2. Cada cal no seu lugar. (Anexo 7) 

Recortamos as catro partes da flor e as pegamos no 

lugar que lle corresponden.  

3.  Creamos flores con gomets.  

Nun folio debuxamos as raíces e o talo da flor con 

rotuladores e facemos pétalos e follas con gomets.  

4. Os ovos dourados. 

Pedímoslle ás familias 

que traían un ovo cocido 

para cada neno e os 

decoramos ou ben con 

pintura dourada ou ben 

con cola e purpurina de 

cores.    

 

 

Actividades de expresión corporal e musical 

1. #ÁÎÔÁÍÏÓ Á ÃÁÎÃÉĕÎ Ȱ0ÁÒÁ Á mÉđÁ ÁÖÏÁȱȢ 

Aprendemos a canciôn ɩPara a miòa avoaɪ de Xoân 

Curiel e Charo Pita.  

https://www.youtube.com/watch?v=_pPcC50-yYw 

2.  #ÁÎÃÉĕÎ Ȱ! ÈÏÒÔÁ ÄÅ "ÁÌÂÉÎÁȱȢ 

Escoitamos a canciôn ɩA horta de Balbinaɪ de Marîa 

Fumaça e intentamos lembrar os alimentos da horta e da 

granxa que vai nomeando a canción.  

https://www.youtube.com/watch?v=_pPcC50-yYw

https://www.youtube.com/watch?v=OptIu0jyiIE 

3. Quén fai ese son?  

Escoitamos os sons que fan os distintos animais da 

granxa e intentamos identificar que animal fai cada un 

deles: 

https://www.youtube.com/watch?v=1KYbmGkn_Zw 

 

Actividades de lóxica e psicomotricidade. 

1. Practicamos a grafomotricidade. (Anexo 8) 

Practicamos a grafomotricidade con varias fichas de 

alimentos e flores. 

https://www.youtube.com/watch?v=OptIu0jyiIE
https://www.youtube.com/watch?v=1KYbmGkn_Zw

2. Secuencias.  (Anexo 9) 

Recortamos ás figuras e as pegamos na orde na que 

se producen.   

3. Aprendemos xogos tradicionais:  

Coma Xan e Flora, imos aprender varios xogos 

tradicionais da nosa cultura:  

Á As agochadas ou acocho: consiste en que un 

dos xogadores debe atopar o resto dos 

xogadores. Pódese xogar nunha eira, un 

bosque, nun parque, nunha casa ou calquera 

outro sitio que teña lugares para agocharse. 

 

Á ɩAs catro esquinasɪ: Chámanse 4 esquinas, 

pero podemos poñer tantas esquinas como 

nenos xogan menos unha, para que sempre 

quede un sen esquina. Botamos a sortes quen 

"queda", e o resto se coloca un en cada 

"esquina". O que non ten esquina canta: "As 

catro esquinas, libres quedan. O que non sae, 

quédaa". Entón, todos deben saír e buscar 

unha esquina libre e o que cantou, tamén 

quedando un sen esquina, que volverá cantar a 

canción e volta empezar. 

 

Á Carreira de sacos: cada neno introdúcese no 

saco agarrando este coas mans, á altura da 

cintura. Ao sinal do profesor os nenos avanzan 

"a saltos" ata a meta. O primeiro que traspasa a 

liña é o gañador. Se pode participar de xeito 

individual o facendo relevos.   

Experimentamos 

1. Obradoiro de cociña saudable.  

Para facer un obradoiro de cociña temos varias 

posibilidades:  

Á Podemos facer un obradoiro e crear receitas frías 

con alimentos da horta ou froitas: brocheta de 

froitas, ensalada vexetal, etc. 

Á Se contamos cun pequeno forno, podemos facer 

receitas máis elaboradas coma minipizzas, 

galletas con avena e canela, croissants recheos de 

marmelo ou un biscoito de noces e pasas.  

Á Tamén podemos implicar ás familias e que traían 

as receitas saudables que máis gusten os seus 

fillos/as para compartilas coa clase.  

Á Para recompilar todo o traballo feito podemos 

elaborar un libro coas receitas que cociñamos na 

clase ou que probamos das familias invitadas.  

 

2. Unha orquestra moi natural.  

Creamos maracas con distintos elementos da 

natureza. Se lle pide ós nenos traer unha botella de 

plástico ou unha lata baleira e un pouco de arroz, 

lentellas, garavanzos ou fabas.  

Primeiro, decoramos o recipiente con pintura ou con 

gomets para que quede ben bonitiño. Despois, 

reenchémolo ata 1/6 da capacidade do recipiente co 

alimento que máis nos apeteza e o pechamos ben con 

cinta de carroceiro.  

Cando tódolos nenos e nenas teñan a súa maraca 

montada, acompaòamos a canciôn ɩQue o que ten a 

sopa do nenê?ɪ de Maria Fumaèa con elas:  

https://www.youtube.com/watch?v=npkR82ERM4c 

 

3. Montamos a nosa horta!  

Se lles pedirá ás familias que envíen un vaso de iogur 

baleiro e lavado para facer este obradoiro.  

Xa na clase, repartirémoslle a cada neno un trociño de 

algodón, un vaso de iogur e unhas lentellas. 

Indicarémoslle que teñen que introducir o algodón 

dentro do vaso e esparrar algunhas lentellas dentro do 

mesmo. Despois terán que regar cada vaso con coidado 

para non encharcalos. Por último, se colocarán ó fondo 

da clase nunhas mesas preto da fiestra e á altura dos 

nenos/as para que vexan o crecemento das plantas.  

Se podemos repetilo con varias sementes, sería ideal 

para que observasen a diferencia entre o crecemento e 

as características dunhas plantas e outras.  

https://www.youtube.com/watch?v=npkR82ERM4c

 Para máis información podedes buscar nos 

seguintes enlaces:  

http://www.caramuxoteatro.com/   

http://www.caramuxoteatro.com/-as-fabas-mxicas 

 

 

 

 

 

 

 

 

Unidade didáctica realizada por Elena Durán Gómez. 

 

http://www.caramuxoteatro.com/
http://www.caramuxoteatro.com/-as-fabas-mxicas

ANEXO 1. Vida na cidade e vida no campo.   

ANEXO 2. As flores e as súas partes.  

 

 

 

 

 

 

 
HORTENSIAS MARGARIDAS 

XERANIOS 

TULIPÁNS 

XIRASOIS 


